Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 17eg o Fedi 2013, yn Ysgol Gymuned Cwm Glo. 
       1.
Yn bresennol: Cyngh. Meirwen Lloyd (ML), Cyngh. Hefin Jones (HJ), Cyngh. Nan Humphreys (NH), Cyngh. Rhian Thomas (RhT), Cyngh. Alan Pritchard (AP) ac Emma Williams (clerc).
Ymddiheuriadau: Cyngh. Berwyn Jones (BeJ), Cyngh. Brian Jones (BJ), Cyngh. Dylan Jones (DJ), Cyngh. Delyth Tomos (DT), Cyngh. Avril Jones (AJ), Cyngh. Clifford Williams (CW), Cyngh. Richard Robinson (RR) a’r Cyngh. Meryl Green (MG).
Croesawodd ML bawb i’r cyfarfod ac estyn croeso arbennig i’r Cynghorydd Alan Pritchard oedd yn mynychu ei gyfarfod cyntaf ers dychwelyd yn aelod ar ran ward Cwm y Glo. Darllenodd lythyr oedd wedi ei dderbyn gan y Cynghorydd Eryl Roberts oedd yn ymddeol ar ôl blynyddoedd maith o wasanaeth dros y gymuned. Penderfynwyd gyrru cerdyn iddi yn diolch am ei gwasanaeth. Cydymdeimlodd ML gyda AJ am ei phrofedigaeth diweddar.
2.
Datgan Buddiant Personol: Am ddatgelu buddiannau fel maent yn codi. 
3.
Cadarnhau Cofnodion: Cadarnhawyd cofnodion cyfarfod mis Gorffennaf. Ond, dywedwyd mai llwybr Ogwen a ddylai pwynt saith gyfeirio tuag ato ac nid llwybr Rhos Rug fel a gofnodwyd.
4.
Materion yn codi o’r cofnodion: Aethpwyd trwy’r eitemau yn y cofnodion nad oedd ar y rhaglen a gwnaethpwyd y sylwadau canlynol:

· Trafodwyd bâw ci yn y gymuned a dywedwyd fod cŵyn wedi dod gan aelod o’r cyhoedd am fâw ci ar hyd llwybr Ogwen.

· Dywedodd ML fod y gwaith ar giatiau’r fynwent wedi dechrau. Gofynwyd i’r clerc ofyn pryd fyddai’r gwaith yn cael ei gwblhau gan fod pryder i ddefaid grwydro i’r fynwent hebddynt.

· Dywedodd ML ei bod wedi cael sgwrs gyda theulu y fainc goffa a’u bod hwy yn hapus i’w thrwsio.

· Dywedodd y clerc ei bod am wneud copïau o weithredoedd y fynwent a’u pasio nhw ymlaen i DJ eu cadw ar ran y Cyngor. Dywedwyd fod yn rhaid cadarnhau gyda DJ fod y cynnig i’w cadw yn dal i sefyll.

5.  Cae Chwarae Cwm y Glo: Dywedodd AP fod llawer o sbwriel yn y parc sglefrio ac un rheswm am hyn yw nad oes bin ger y man sglefrio. Dywedodd AP y byddai modd prynu bin gan Menter Fachwen ac y byddent hwy yn fodlon ei wagio yn reolaidd. Awdurdodwyd gwario hyd at £150 am fin. Dywedodd AP y byddai yn trefnu hyn.
6.  Caeau chwarae Llanrug: Nant y Glyn a Glanmeolyn: Dywedwyd fod y gwaith yng nghae chwarae Glanmoelyn yn mynd yn ei flaen a bod disgwyl i denantiaid symud i fewn i’r tai yn ystod mis Medi/Hydref.

Dywedodd ML ei bod wedi cael llawer iawn o gyswllt gyda pherchnogion Ganllwyd a oedd wedi gwneud cais i weld cofnodion y Cyngor am y deg mlynedd diwethaf. Roeddynt hefyd yn cwyno am y giât fawr sy’n mynd i’r cae yn cael ei gadael yn agored, pêl golff wedi ei darganfod ar eu tir ac yn honni fod pant yn y ffordd sydd yn arwain i’w cartref wedi ymddangos yn dilyn y gwaith diweddar yn y cae.

Dywedodd ML ei bod wedi cael cyngor gan Un Llais Cymru am y cais i adolygu’r cofnodion ond cyn rhoi ateb i’r gŵr, penderfynwyd gofyn am gyngor gan Adran Gyfreithiol Cyngor Gwynedd.
Penderfynwyd gwneud asesiad risg o ddiford i eiddo gerllaw’r cae yn dilyn cwblhau’r gwaith yn Glanmoelyn. Nid oedd dim i’w drafod am gae Nant y Glyn.
7. Llwybrau Cyhoeddus: Dywedwyd fod coed angen eu tocio ar yr hen ffordd i Lanberis wedi pasio’r Fricsen pan yn mynd am Llanberis. Penderfynwyd pasio’r gŵyn ymlaen i Cyngor Gwynedd.
8. Glanhau pentrefi Llanrug a Cwm y Glo: Dim am y tro.
9. Cynllunio:


Ceisiadau Newydd:

· C13/0670/23/LL: Codi 15 stabl mewn dau adeilad newydd, creu milodfa a mynedfa newydd – Bryn Maen, Ceunant: Wedi ei ganiatau eisioes.
· C13/0729/23/LL: Estyniadau – Ceris, Lon Groes, Llanrug: Wedi ei ganiatau eisioes.

· C12/1451/15/LL: Datblygiad storfa bwmp i gynnwys cronfa uchaf yn chwarael fawr gyda argae cysylltiol, ayyb: Safle Glyn Rhonwy, Llanberis – tu allan i’r gymuned: Er gwybodaeth.
· C13/0732/23/MG: Cais materion a gadwyd yn ôl o gais amlinellol rhi C09A/0361/23/AM – Tir Parc Isaf, Llanrug: Wedi ei ganiatau eisioes.
· C13/0728/23/LL: Newid defnydd ar gyfer lleoli 8 pabell moethus – Riverside Camping, Pontrug: Dim Gwrthwynebiad – ond penderfynwyd dweud fod y Cyngor yn bryderus am y corneli sydd cyn y tro pan yn teithio o Bontrug.
· C13/0761/23/LL: Codi tŷ a mynedfa newydd – Plot 2 cyn Garej Hafod, Llanrug: Dim Gwrthwynebiad.
· C13/0761/23/LL: Codi tŷ a mynedfa newydd – Plot 3 cyn Garej Hafod, Llanrug: Dim Gwrthwynebiad.
· C13/0840/23/LL: Creu mynedfa newydd a 2 man parcio – Llwyn Onn, Cwm y Glo: Gwrthwynebu ar sail y byddai’r datblygiad yn cymryd lleoedd parcio teras Fron Heulog pan mae parcio eisioes yn bwnc sensitif i’r pentref.
· C13/0797/23/LL: Codi estyniad cefn ar ben tô fflat presennol a chreu balcony – Foelas, Cwm y Glo: Wedi ei ganiatau eisioes.

· C13/0800/23/LL: Codi estyniad unllawr a porth car – Clawdd Llwyd, Ceunant: Penderfynwyd gofyn i DT am ei sylwadau a phasio rhain ymlaen fel rhai’r Cyngor hwn.
· C13/0704/23/LL: Codi adeilad amaethyddol er mwyn cadw da byw, peiriannau a gwair a gwellt – tir ger Stad Ddiwydiannol Cibyn, Caernarfon: Dim Gwrthwynebiad – ond penderfynwyd dweud fod y Cyngor yn bryderus am y corneli sydd cyn y tro pan yn teithio o Bontrug.
Penderfyniadau ar geisiadau cynllunio:

· C13/0373/23/LL: Codi Tŷ fforddiadwy – tir ger Bryn Cwil, Ceunant: Caniatawyd gydag amodau.
· C13/0605/23/LL: Mynedfa newydd a man parcio/troi – tir tu cefn i Tai Hermon, Llanrug: Caniatawyd gydag amodau.
· C13/0729/23/LL: Estyniadau – Ceris, Lon Groes, Llanrug: Caniatawyd gydag amodau.
· C13/0670/23/LL: Codi 15 stabl mewn dau adeilad newydd, creu milodfa a mynedfa newydd – Bryn Maen, Ceunant: Caniatawyd gydag amodau.
· C13/0732/23/MG: Cais materion a gadwyd yn ôl o gais amlinellol rhi C09A/0361/23/AM – Tir Parc Isaf, Llanrug: Caniatawyd yn ddi-amod.
· C13/0797/23/LL: Codi estyniad cefn ar ben tô fflat presennol a chreu balcony – Foelas, Cwm y Glo: Caniatawyd gydag amodau.
10. Cyllideb:
(a) Taliadau:
Siec wedi ei diddymu

101102
    £0.00


DL Owen


101103         £1,100.00

Trethi Maes Parcio

101104
£135.12


DW Lewis


101105
£400.00


Cyflog



101106
£240.00


Cyflog



101107            £240.00






         £2,115.12
(b) Derbyniadau: 
Incwm Angladdau 

              £80.00




Praesept


       £11,750.00




Ad-daliad TAW 2012-13

£234.25








       £12,064.25

(c) Archwiliad 2012-13: Arwyddwyd ffurflen ariannol 2012-13 gan ML a’r Clerc ar gais yr Archwilwyr  Hacker Young.
(ch)
Adroddiad Ariannol: Aeth y Clerc drwy’r adroddiad ariannol gan ddechrau gyda’r incwm. Dywedodd bod mwy o incwm wedi ei dderbyn na gyllidebwyd oherwydd mwy o angladdau na dybiwyd ac amcan gor-ofalus wedi ei wneud yn y gyllideb am dorri’r llwybrau. Dywedodd bod arbedion wedi eu gwneud hyd yma mewn rhai rhannau, ac fe aeth trwy’r rhain. Dywedodd y Clerc ei bod yn amserol i drafod cael coeden Nadolig ym mhentref Llanrug. Dywedodd RhT y byddai yn gofyn i aelodau Caeathro ble maent hwy yn cael eu coeden a dywedodd HJ y byddai ef yn holi’r cwmni cerrig beddi os ydynt hwy yn dal yn fodlon i roi’r goeden ar eu tir hwy.
         11.  Y Fynwent: 

(a) Diogelwch: Rhoddodd HJ ddiweddariad am geisio cysylltu gyda teuluoedd y cerrig sydd wedi eu dynode fel rhai peryglus. Dywedwyd eu bod wedi dod i’r pen gyda cheisio darganfod teulu un garreg, felly penderfynwyd gofyn wrth y cwmni cerrig beddi am roi’r garreg honno i lawr. Dywedodd HJ eu bod yn parhau i symud ymlaen gyda’r cerrig eraill.
(b) Cyffredinol: Anfoneb Gorffennaf £400; Anfoneb Awst £550 (yn cynnwys toriad yn yr Hen fynwent) Medi £250: Cytunwyd i dalu’r dair anfoneb.
(c) Incwm Angladdau:    
 £80
12. Heddlu: Hysbysu’r Cyngor am ymgyrch ddiweddaraf yr Heddlu i geisio atal dwyn ffonau symudol: Darllenwyd gan ML er gwybodaeth.
    13. Materion gan y Cynghorwyr:    
· Cafwyd ebost gan y Cynghorydd Charles Jones am fater yr oedd yn ei ddilyn i fyny gyda Cymdeithas Tai Gogledd Cymru ynglŷn â polyn ffôn newydd ar ddatblygiad safle’r Hen Ysgol, Llanrug er gwybodaeth.
          14. Gohebiaeth:

(a)
Oddi wrth Cyngor Gwynedd:

· Cynllun Datblygu Lleol Gwynedd a Môn 2011-2026: Amserlen diwygiedig: Darllenodd ML y ddogfen er gwybodaeth.
· Anfoneb casglu gwastraff £270.60: Cytunwyd i’w thalu.
· Economi a Chymuned: Hysbysiad o arian Cist Gwynedd - hyd at £500 ar gael i sefydlu gwefan y Cyngor: Penderfynwyd ei rhoi i un ochr am y tro.
· Adran Rheoleiddio: Cais trwyddedu – Parc Gwyliau Brynteg: Penderfynwyd gwrthwynebu trwydded am ddeuddeg mis o’r flwyddyn.
· Priffyrdd a Bwrdeistrefol: Ymateb i’n llythyr yn cwyno am ordyfiant llwyni yn yr ardal: Darllenodd ML y llythyr er gwybodaeth. Penderfynwyd hefyd i ddweud wrth Cymdeithas Tai Eryri fod gordyfiant i’r palmant o flaen Llain Edwen a dweud wrth Cymdeithas Tai Gogledd Cymru fod hefyd gordyfiant i’r palmant ger The Nook.
(b)
Eraill:

(i)
Cynghrair Cymunedau Cymraeg – Gwahoddiad i ymuno: Penderfynwyd i ymaelodi.
(ii)
Adroddiad Blynyddol Cymdeithas Tai Eryri.

(iii)
Anfoneb Idris Morris Cyf £42.60: Cytunwyd i’w thalu.
(iv)
Gwahoddiad i gyfarfod Fforwm Llyn Padarn – 18 Hydref: Dywedodd AP efallai y byddai ef yn mynd.
(v)
Gwahoddiad i Gyfarfod Blynyddol CAB – Stiwdio 2, Y Galeri, Caernarfon, 3 Hydref am 2:00yh: Neb am fynd.
(vi)
Ad-daliad inc £51.97: Cytunwyd i’w dalu.
16.    Materion Eraill: 
· Holodd RhT a oedd hi yn amserol i geisio cael llwybr beicio yn Llanrug. Cytunwyd mewn egwyddor i gefnogi’r cais gyda RhT yn dweud y byddai yn arwain hyn ac yn rhoi copïau o bob cyfathrebiad i’r Clerc.
· Dywedodd ML fod angen paent ar y ffordd i ddangos bod angen stopio tu allan i dafarn Penybont.
· Penderfynwyd gofyn i’r Heddlu am adolygu’r troead am Caeathro ym Mhontrug am 5 o’r gloch yr hwyr gan fod sawl un wedi cwyno am draffig o Gaernarfon yn troi heb ystyried y cerbydau yn dod o Lanrug.
· Penderfynwyd mewn egwyddor i ofyn wrth y ddwy ysgol gynradd i drefnu cystadleuaeth cynllunio posteri ‘Dim Baw Cŵn’ gan roi gwobr o £25 yr un i’r enillwyr. Penderfynwyd gofyn i ŵr MG pe byddai ef yn fodlon beirniadu. Penderfynwyd cael arweiniad gan Cyngor Gwynedd yn gyntaf gan ofyn sut wnaeth cystadleuaeth tebyg gael ei threfnu yn Rhosgadfan yn ddiweddar.
· Trafodwyd y sedd wag newydd. Cytunwyd i ofyn wrth Mr Goronwy Hughes os y byddai ganddo ef ddiddordeb ailymuno.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 15fed o Hydref 2013, am 7:00yh, Y Sefydliad Coffa, Llanrug.

